Diskors tas-Sinjurija Tieghu I-Prim Imhallef
fl-okkazjoni tal-Bidu tas-Sena Forensi 2007-2008

Eccellenza, Onorevoli Segretarju Parlamentari, Kollegi Imhallfin u Magistrati, Prim
Imhallfin Emeriti, Sur President tal-Kamra, Sur Avukat Generali, Sinjuri Avukati u

Prokuraturi Legali, Sinjuri:

Sur President, kif tajjeb ghadek kif osservajt inti fid-diskors tieghek, fil-kamp
ta’ l-amministrazzjoni tal-gustizzja it-tragward huwa wiehed eluziv ghall-ahhar, u dan
forsi bir-ragun ghax wara kollox ahna f’din id-dinja, u allura anke f’dan I-edifizzju,
namministraw gustizzja umana li hi, min-natura taghha, wahda fallibbli. L-atturi
kollha involuti fl-amministrazzjoni tal-gustizzja — gudikanti, avukati, il-partijiet fil-
kawza, ix-xhieda, lI-impjegati tal-qorti, l-amministrazzjoni li tipprovdi l-mezzi biex il-
gustizzja tigi amministrata, il-Parlament 1i jipprovdi l-qafas legali — dawn kollha
ghandhom mhux biss l-esigenzi partikolari taghhom, hafna drabi konfliggenti, izda
ghandhom ukoll il-pregudizzji taghhom. Kull min jidhirlu, tajjeb jew hazin, li ghandu
ragun u jirrikorri quddiem il-qrati jippretendi li jinghata smigh malajr kif ukoll
jippretendi li jinghata ragun malajr, u din hija pretensjoni fiha nnifisha gustifikata. Ftit
jimpurtah, sfortunatament, 1i r-rizorsi, inkluz il-hin, huma limitati. Min, mill-banda 1-
ohra, ikun jaf li m’ghandux ragun, gie li jipprova jtawwal biex forsi l-gurnata tal-
gudizzju jirrimandaha ‘l-boghod kemm jista’ jkun, minghajr ma jirrealizza li, bhal fil-
kaz tat-tmiem tal-hajja tal-bniedem, tardare si, scappare no. Dan kultant isib ukoll xi
avukat li, kontra kull prin¢ipju ta’ etika professjonali, jara kif jeskogita d-diffikultajiet
u l-problemi legali u pseudo-legali kollha biex dak li hu dovut lill-parti rebbieha
jibga’ ma jinghatax lilha — allura tara kawza, apparentement cara fil-portata taghha u
fil-mod kif ghandha tigi deciza, li, kontra kull aspettattiva tigi appellata; u meta 1-
appell jigi michud, possibilment anke bl-ispejjez doppji kontra l-appellant, issir talba
ghal ritrattazzjoni; u meta r-ritrattazzjoni tigi michuda ifaqqas xi mandat ta’
inibizzjoni kontra l-esekuzzjoni tas-sentenza (rajna sfortunatament ukoll affarijiet bhal
dawn) jew kawza kostituzzjonali fuq l-icken pretest. Naghmilha ¢ara li n-numru ta’
avukati li, jipprestaw ruhhom ghal dawn l-affarijiet tghoddhom fuq il-ponot tas-
swaba’ ta’ id wahda. Min ikun involut f’kawza biss indirettament — qed nirreferi

ghax-xhieda — il-kawza jaraha hela ta’ zmien ghalih u hafna drabi (u xi mindaqqiet



bir-ragun) tkun ghalih esperjenza ta’ frustrazzjoni spec¢jalment jekk jitharrek
ripetutament u ripetutament ma jinstemax. Il-gudikant, mghobbi b’numru ta’ kawzi li
kollha jirrikjedu l-attenzjoni tieghu, jipprova jara kif ser iqassam il-hin biex jaghti
smigh lil kulhadd u jamministra I-gustizzja bl-ahjar mod li jista’, jaghzel dawk fost il-
kawzi 1i hu jidhirlu li huma Il-aktar urgenti minn dawk li jidhirlu i huma anqas
urgenti, u jipprova xi mindaqgqiet ukoll janti¢ipa l-kumplikazzjonijiet li l-partijiet stess
jitfghulu fi triqtu. L-impjegati tal-qorti li, kif tajjeb ghidt inti, xi whud minnhom
jaghmlu l-mirakli, ghal diversi ragunijiet jinbidlu, u mhux dejjem issib li I-impjegat il-
¢did inaghta t-tahrig mehtieg ghal xogholu, b’mod 1i jispi¢ca jbati 1-gudikant u,
finalment, il-partijiet fil-kawza. Dawk fost I-impjegati tal-qorti 1i huma verament
dedikati — u fil-fehma tieghi l-maggoranza huma hekk dedikati — bhal kull minn
jahdem fic-¢ivil isibu ma’ wic¢chom il-limitazzjonijiet u r-restrizzjonijiet 1i I-
burokrazija tac¢-Civil biss taf tohloq, u xi whud — sfortutatament, fil-fehma tieghi,
minoranza — jaqtghu gqalbhom. L-amministrazzjoni tal-qorti, li f"dawn l-ahhar snin
ikolli nammetti tjiebet hatna, xorta trid tiffunzjona fil-qafas tas-servizz ¢ivili generali,
bil-limitazzjonijiet kollha fir-reklutagg u fid-disponibilita’ ta’ fondi. Il-Parlament, li
nahseb 1i nagblu lkoll ghandu rwol vitali fil-hajja demokratika, meta jghaddi certi
ligijiet ikun ged jipprova jirranga certi anomaliji u jtejjeb l-affarijiet, pero” fejn tidhol
il-procedura tal-qorti mhux l-ewwel darba li rajna li 1-att legizlattiv isolvi problema
jew tnejn, pero’ fl-istess nifs johloq ohra jew ohrajn li ma jkunux gew anti¢ipati
bizzejjed bhala konsegwenza ta’ dik I-emenda. Dan kollu ged nghidu ghax facli li
wiehed jikkritika — kemm inti, sur President, u kemm jiena. L-importanti hu li nkunu
dejjem sajagna ma’ l-art, ma niggeneralizzawx, u nipprovaw niffokaw fuq dawk I-
affarijiet 1i huma verament l-aktar essenzjali billi naghmlu l-prijoritajiet taghna. Wara
kollox nahseb li lkoll nagblu li mhux biss ir-rizors tal-hin huwa limitat, imma anke
dak tal-flus. Ili issa Prim Imhallef minn Awissu 2002 — u xi hadd recentement
fakkarni kemm, jekk il-Mulej jaghtini s-sahha, ghad baqghalhom x’jissaportuni 1-
avukati u l-membri tal-gudikatura 1i huma izghar minni, illum il-maggoranza kbira
taghhom! IIni issa hames snin nara u dejjem nirrevedi l-pjanti ghall-uffi¢ini 1-godda
ghall-Imhallfin u [-Magistrati li huma ppjanati fid-dar 1i kienet ta’ l-Imhallef
Montanaro Gauci fi Triq 1-Ifran. L-Imhallfin u 1-Magistrati, naturalment, jixtiequ li
jkollhom ambjent aktar decenti fejn jistghu jahdmu, u mhux bhalma hi s-sitwazzjoni
issa, b’kulhadd sparpaljat ‘1 hawn u ‘l hinn fi kmamar “di fortuna” 1li d-Direttur

Generali jirnexxilu johloq kull darba li tqum il-htiega ta’ uffic¢ju jew segrieta gdida,



kmamar 1i xi whud minnhom lanqas ghandhom ac¢cess separat mill-postijiet fejn ikun
hemm il-pubbliku. Pero’ nista’ verament nghid, sur President, kif ghidt inti, jekk
naghmel idejja fuq sidri, li din tal-kmamar ahjar ghandha tiehu precedenza fuq
kollox? Ovvjament le. Nibga’ ghan-nom ta’ shabi ninsisti li jkollna uffi¢ini ahjar,
ghax haga bhal din tghin anke indirettament ghal skopijiet ohra bhalma huwa r-
reklutagg ghall-bank tal-gudikatura; pero” l-prijoritajiet ghalina I-gudikanti nemmen li
ghadhom tnejn, u dwarhom ili nishaq ghal dawn l-ahhar hames snin: (1) l-ewwel
prijorita’ hija dik ta’ aktar effi¢jenza fl-amministrazzjoni tal-gustizzja biex jonqos iz-
zmien minn meta tibda kawza sa meta tigi determinata definittivament, u it-tieni (2) i
jkun hemm mhux biss indipendenza kostituzzjonali izda wkoll istituzzjonali bejn il-
Gudikatura u 1-Ezekuttiv. Hafna mill-punti li ser insemmi jaqghu taht wahda jew ohra

minn dawn iz-zewg temi prin¢ipali.

Ma hemmx dubbju 1li anke s-sena li ghaddiet bgajna nirregistraw progress
b’mod generali f’dak li huwa t-tnaqqis tal-backlog ta’ kawzi f’hafna mill-qrati u awli,
b’hafna mill-qgrati jaqtghu kawzi f'numru aktar milli dahlu kawzi godda. Ma jfissirx li
b’hekk ghandna nkunu kuntenti jew nghidu li ma hemm xejn aktar x’wiehed jaghmel
— altru milli hekk! F’¢erti awli n-numru ta’ kawzi li ilhom pendenti ghas-sentenza
ghal zmien konsiderevoli ghandu inkwjetanti — u mhux qed nirreferi ghal fejn ikun
hemm nofs tuzzana kawzi jew ftit aktar li jkunu mwahhlin, xi mindaqqiet ghax il-
partijiet ikunu tilfu interess fihom, izda fejn hemm numru konsiderevoli. Dan huwa
aktar inkwjetanti fejn si tratta ta’ kawzi penali, spec¢jalment kawzi penali sommarji.
Pero’ b’mod generali qed tidhol il-mentalita’ li kawza tappuntaha bil-hin, ikun hemm
¢ertu rigorozita® f’dik 1i hija l-pro¢edura adoperata ghas-smigh tal-provi, u l-kawza
tithalla ghas-sentenza. Jekk wiehed ihares lejn l-istatistika ppubblikata — u hawn irrid
dejjem nenfasizza li din l-istatistika ma tinkludix il-mijiet ta’ rikorsi, hafna drabi
importanti hafna, bhal per ezempju fil-Qorti tal-Familja, 1i kull gudikant irid jiehu
konjizzjoni taghhom, li xi whud minnhom jistghu jehdulek Zzmien daqs kawza — I-
istatistika turi li fil-Qorti tal-Magistrati bhala Qorti ta’ Gudikatura Kriminali fl-ahhar
tnax-il xahar gew decizi 976 kawza. Dawn huma biss kawzi li jew jibdew bhala
kumpilazzjonijiet u 1-Avukat Generali jirrendihom sommarji wara li jkunu ngabru 1-
provi jew kawzi li ghalkemm suppost issir kumpilazzjoni, 1-Avukat Generali, bi gbil
ma’ l-imputat, jaghmilhom sommarji mill-bidu. Fi kliem iehor, ma’ dawn id-976

kawza jridu jizdiedu dawk il-mijiet 1-ohra hekk imsejha “tad-distrett” jew li jaqghu



taht xi kategorija bhal VAT, ETC, Sanita’ e¢¢... Dan ged insemmih ghax nixtieq li
kulhadd japprezza l-volum enormi ta’ xoghol li hemm fil-Qorti tal-Magistrati
specjalment fil-kompetenza kriminali taghha. Il-kawzi tal-VAT wahedhom, per
ezempju, iridu prattikament magistrat ghalihom biss. [I-Magistrati kollha — anke dawk
li huma assenjati ghall-kawzi ¢ivili — jaghmlu 1-ghassa u ghalhekk mhux biss iridu
jirredigu I-processi verbali dwar l-inkjesti li jkollhom jikkonducu, izda llum jispi¢ccaw
iqattghu hin mhux hazin fil-Kwartieri Generali tal-Pulizija in konnessjoni ma’
identification parades u proc¢eduri ohra. Aktar kmieni din is-sena apprezzajt hafna 1-
gest ta’ diversi Magistrati li kif appena saru jafu bi problema li kienet inqalghet fir-
rigward tal-kawzi hekk imsejha ta’ 1-ETC, minn rghajhom iddecidew li jiehdu kull
wiehed u wahda minnhom numru minn dawn il-kawzi b’zieda max-xoghol kollu 1i
diga’ kellhom. Li gara kien li hafna minn dawn il-kawzi — ‘1 fuq minn elf — kienu
baqghu fil-limbu minhabba nuqqas ta’ ko-ordinazzjoni bejn 1-ETC u 1-Pulizija,
bagghu ma gewx ipprezentati fir-Registru, u xi hadd ftakar fihom biss meta rrealizza
li 1-perjodu tal-preskrizzjoni kien ged joqrob. Ghalhekk f’daqqa wahda I-magistrat li
minghaliha 1i kellha xi mitejn kawza ta’ I-ETC sabet ma’ wi¢cha fhakka t’ghajn ‘il
fuq minn elf ohra. Hija din I-attitudini li nispera li tibga’ tigi koltivata, cioe" ta’ ko-
operazzjoni bejn id-diversi gudikanti — ko-operazzjoni u ghajnuna li, tajjeb li wiehed
jghid, hafna drabi anqas ma nkun naf biha jien stess hlief hafna wara, ghax mhux I-
ewwel darba li meta magistrat ikun f’diffikulta® minhabba I-volum ta’ xoghol,
magistrati shabu jidhlu jghinuh fil-ghassa jew f’xi qasam iehor li ma jkunx jirrikjedi 1-

intervent tieghi ghal dik li hi assenjazzjoni ta’ doveri.

Fir-rigward tal-kawzi penali nixtieq nissenjala tliet affarijiet li wiehed ghandu
jzomm taht osservazzjoni. L-ewwel nett, kemm ilu 1i gie estiz id-dritt ta’ appell ta’ I-
Avukat Generali minn sentenzi tal-Qorti tal-Magistrati, kien hemm zieda gawwija fin-
numru ta’ appelli introdotti fil-Qorti ta’ 1-Appell Kriminali Inferjuri. Biex ma nigix fra
intiz, mhux qed nghid li ma kellux jigi estiz id-dritt ta’ appell ta’ I-Avukat Generali --
anzi pjuttost l-istatistika turi, min-numri ta’ appelli ta’ 1-Avukat Generali 1i gew
milqugha mill-Qorti ta’ 1-Appell Kriminali, 1i l-estensjoni ta’ dan id-dritt kienet
oggettivament gustifikata -- pero” jibqa’ I-fatt li n-numru ta’ appelli zdied b’aktar
mid-doppju, b’mod li spic¢cajt jien kelli nerga’ nidhol biex naghmel minn dawn I-
appelli, oltra dawk ta’ Ghawdex li kont bgajt inzomm. Wiehed irid izomm f'mohhu li

t-tliet Imhallfin li huma assenjati jisimghu dawn I-appelli — I-Imhallef Galea Debono u



lI-Imhallef Scicluna, li bejniethom jiehdu l-maggoranza taghhom, u jien — ilkoll
ghandhom qrati ohra li jippresjedu u doveri ohra. L-istess gara bl-atti ta’ akkuza fil-
Qorti Kriminali. Wara ri-organizzazzjoni li sehhet xi xhur ilu fl-uffi¢¢ju ta’ 1-Avukat
Generali, in-numru ta’ atti ta’ akkuza spara ‘1 fuq, u llum l-istat tela’ ghal xi 60 att ta’
akkuza pendenti. Dan mhux ged nghidu biex nallarma jew biex nipprova niggustifika
haga jew ohra; pero tajjeb li din is-sitwazzjoni inzommuha taht osservazzjoni sew
ghax jista’ jaghti l-kaz li jkollna nirrevertu ghas-sitwazzjoni li konna fiha lejn tmiem
id-disghinijiet fejn kien hemm zewg imhallfin jaghmlu 1-gurijiet regolarment — haga li
tkun tirrikjedi mhux biss 1i jkun hemm awla ohra disponibbli u backup staff adegwat,
izda anke prosekuturi bizzejjed mill-ufficéju ta’ l-Avukat Generali. Bhalissa

m’ghandix imhallef iehor x’nassenja biex jaghmel il-gurijiet regolarment.

It-tieni haga 1i nixtieq li lkoll nahsbu sew fugha u nippruvaw insibu soluzzjoni
ghaliha hija dik tad-dewmien fil-kumpilazzjonijiet. Fil-fehma tieghi hu inac¢c¢ettabbli 1i
fil-kors ta’ kumpilazzjoni fuq medda ta’, per ezempju, hames xhur, jinstemghu tnejn
jew tliet xhieda biss. Ir-regola hi, u ghandha tibqa’, li I-kumpilazzjoni tinghalaq entro
t-terminu ta’ xahar (prororabbli ghal massimu ta’ tliet xhur mill-President ta’ Malta),
u r-rinviju ghas-smigh ta’ aktar provi jkun l-e¢¢ezzjoni, u dan indipendentement minn
jekk l-imputat ikunx inghata l-helsien mill-arrest jew le — ghalkemm il-problema
taccentwa ruhha meta, ghal xi raguni, ma jkunx jista’ jinghata jew ma jkunx indikat 1i
jinghata tali helsien mill-arrest. Il-kumpilazzjoni bl-istillicidju mhux biss tahli z-
zmien tal-Qorti izda anke ta’ l-istess uffi¢¢jali tal-Pulizija li jkunu ged imexxu I-
prosekuzzjoni. Jien mhux ser nipprova hawn u llum nipponta subghajja lejn xi hadd,
ghax konvint li I-problema hija bazikament wahda ta’ attitudini u ta’ nuqqas ta’ ko-
ordinament bejn kull min hu involut f’dawn il-kumpilazzjonijiet, izda tajjeb li
nipprovaw naraw ilkoll kemm ahna x’nistghu naghmlu biex intejbu s-sitwazzjoni

f’dan ir-rigward.

L-ahhar punt li xtaqt insemmi huwa ghar-rigward tal-kawzi hekk imsejha “tad-
drogi”. Dawna wkoll zdiedu b’mod allarmanti, anke dawk hekk imsejha “sommarji”,
jigifieri fejn 1-Avukat Generali jkun iddec¢ieda mill-ewwel li 1-kawza tigi dec¢iza mill-
Qorti tal-Magistrati flok ma jipprezenta att ta’ akkuza fil-Qorti Krminali. M’ghandnix
ninsew li ahna effettivament ghandna diga™ “drugs court”, cioe’ qorti li tiffoka fuq

kazijiet ta’ reati ta’ droga, u dan billi dawn il-kawzi sommarji jinstemghu kollha minn



Magistrat wiehed. Uhud mill-akkuzati f’dawn il-kawzi ged jitressqu 1-Qorti xhur, u xi
mindaqqiet snin, wara li jkun gew arrestati u investigati. Dan ged johloq mhux biss
kongestjoni f’dawn il-kawzi, izda anke sens ta’ ingustizzja spec¢jalment fejn ikollok
zghazagh li wara l-ewwel kuntatt mal-pulizija jkunu biddlu r-rotta kompletament.
Wisq nibza’ 1i s-soluzzjoni li ged tigi proposta f’Certi ambjenti — 1i jkun hemm
struttura differenti minn dik ezistenti, possiblment bl-involviment aktar attiv ta’ social
workers u specjalisti ohra — tkun biss tibdila kozmetika li aktar ittawwal iz-zmien bejn

li wiehed ikollu l-ewwel kuntatt mal-gustizzja sad-decizjoni finali tal-Qorti.

Kwantu ghall-indipendenza istituzzjonali tal-fergha Gudizzjarja minn dik
Ezekuttiva, f’dawn l-ahhar xhur rajna l-introduzzjoni ta’ emendi interessanti li, jekk
imhaddma sew, jistghu verament ikomplu jghinu mhux biss ikun hemm anqas indhil
t°dak 1i hu the day to day running tal-qrati mill-Ezekuttiv, izda wkoll biex jassiguraw
aktar minn qatt gabel 1i 1-Ezekuttiv ma jkunx jista’, anke jekk biss indirettament,
jinfluwenza l-ezitu ta’ xi kawza. Fir-surrogi wara astensjoni jew rikuza kif ukoll fl-
assenjazzjoni tad-dmirijiet tal-magistrati tnehhiet il-htiega ta’ I-intervent tal-President
ta’ Malta, u dawn l-affarijiet issa huma regolati esklussivament mill-gudikatura. Hekk
ukoll, it-tqassim tal-kawzi bejn il-gudikanti gie rez aktar flessibbli, u jiena nghatajt
ghal dan il-ghan l-ghajnuna kemm ta’ Magistrat Anzjan — din il-figura, sa ftit gimghat
ilu, kienet tissemma’ biss fil-Kodi¢i ta’ 1-Etika ghall-Gudikanti — tal-Presidenti ta’
Sezzjonijiet tal-Qorti kif ukoll, fir-rigward tas-surrogi meta jien inkun impedut milli
naghmilhom, ta’ Imhallef Anzjan Amministrattiv. Dawn l-emendi dahlu fil-bidu tas-
sajf, u m’ghandix dubbju li fil-gimghat li gejjin, b’konsultazzjoni mal-gudikanti
koncernati, wiehed isib mod aktar razzjonali u 1i jippromwovi effi¢jenza kif il-kawzi
jistghu jibdew jigu assenjati bejn id-diversi imhallfin u magistrati sedenti fl-istess
gorti minflok bil-mod tar-roster 1i jimmilta kontra l-ispe¢jalizzazzjoni. Interessanti
wkoll li fost dawn l-emendi, ghall-ewwel darba [-Kodi¢i ta’ Organizzazzjoni u
Procedura Civili jsemmi specifikatament il-Judicial Studies Committee — kif kien
irrakkomanda 1-Imhallef William Rose fir-rapport tieghu dwar it-twaqqif ta’ tali
kumitat — b’mod li dan il-Kumitat gie rikonoxxut uffi¢¢jalment u jista’ jigi, kif
effettivament ga" gie, allokat fondi biex ikun jista’ jwettaq il-hidma tieghu. Naf ukoll
li fil-jiem li gejjin ghandhom isiru emendi fir-regolamenti relattivi sabiex 1-Assistenti
Gudizzjarji, li ghandhom ikunu l-kollaboraturi intimi tal-gudikanti, ma jibqghux jigu

kkunsidrati bhala court executive officers, kif ukoll emenda ohra, 1i tkun taghti s-



setgha lill-Prim Imhallef li jirrevoka de¢izjoni tad-Direttur Generali jekk din, fil-
fehma tal-Prim Imhallef, tkun b’xi mod tinterferixxi fl-ezer¢izzju tal-funzjonijiet
gudizzjarji ta’ xi membru tal-Gudikatura. Aktar kmieni din is-sena gie ffinalizzat I-
abbozz li jikkonsolida r-Regoli tal-Qorti sabiex dan id-dokument wiehed ikun jigbor
fih kollox, flok ir-regoli jibqghu sparpaljati f’diversi Notifikazzjonijiet tal-Gvern u
Avvizi Legali. Nixtieq hawnhekk nirringrazzja pubblikament lill-Imhallef Micallef u
lill-Avukat Dott. Kevin Aquilina ta’ 1-ghajnuna li tawni f’dan ir-rigward, u lis-
Segretarju Parlamentari ta’ l-appogg li taghni meta jiena wrejt ix-xewqa li dawn ir-
regoli jkunu maghmula mill-Bordijiet tar-Regoli — fejn hemm rapprezentanza kemm
ta’ 1-Avukati u tal-Prokuraturi Legali — u mhux minnu direttament. Dawn ir-regoli
huwa mahsub li jipprovdu, fost affarijiet ohra, ghall-pre-trial hearings; u kif appena
jkollna n-numru u l-kwalita’ mehtiega ta’ Assistenti Gudizzjarji, 1-abbozz ikun jista’
jigi diskuss mal-gudikanti informalment u wara jitqieghed ghall-approvazzjoni,
naturalment b’emendi jekk hemm bzonn, tal-Bordijiet imsemmija. Nittama f’dan ir-
rigward 1i s-sejha ghall-applikazzjonijiet ghall-mili tal-vakanzi ta’ Assistenti
Gudizzjarji — u recentement ghal diversi ragunijiet nagsulna diversi — ma tin¢campax
fil-burokrazija ta’ Civil bhalma gara b’applikazzjonijiet ohra konnessi ma’ hatriet

ohra fid-Divizjoni tal-Qrati.

Pero® I-ligijiet ma humiex kollox, ghax fir-realta® hafna jiddependi wkoll mir-
relazzjoni ta’ rispett ri¢iproku li l-istituzzjonijiet jirnexxilhom joholqu bejniethom.
Nahseb li ma nkun qed nizvela ebda sigriet jekk nghid li f’dawn l-ahhar ftit snin
irnexxilna nistabilixxu bejn l-uffic¢ju tieghi u l-ufficéju tieghek, Sur Segretarju
Parlamentari, kodic¢i ta’ kondotta informali i ghen biex hadd ma jingerixxi fil-ghalqa
ta’ haddiehor u biex ma jkunx hemm anqas l-apparenza ta’ xi favoritizmu da parti ta’
l-Ezekuttiv fir-rigward ta’ xi membru tal-Gudikatura. Dan kien mehtieg 1i jsir anke
minhabba ¢erti dispozizzjonijiet tal-Kodici ta’ 1-Etika ghall-Gudikanti. Wahda minn
dawn ir-regoli li stabbilejna hija li 1-Ministru jew Segretarju Parlamentari ma
jitkellimx ma’ gudikanti partikolari dwar xi problemi li jista’ jkun hemm f’awla jew
f’qorti partikolari, izda li kollox jigi inkanalat mill-uffi¢¢ju tal-Prim Imhallef. Hekk
ukoll 1-Ezekuttiv ma jinnominax direttament huwa membri tal-Gudikatura biex
jattendu lagghat u konferenzi, f"Malta jew barra minn Malta, fejn I-Istat Malti jkun
gie mistieden li jinnomina xi gudikant, jew fuq bordjiet jew kummissjonijiet mhux

statutorji — in-nomina llum issir ukoll mill-Prim Imhallef. F’dik li hi n-nomina ta’



Imhallfin u Magistrati godda, ghalkemm ma hemm ebda obbligu legali li I-Ministru
jikkonsulta mal-Prim Imhallef, il-prassi antika — i jidher li giet sospiza biss meta Sir
Arturo Mercieca beda jinghata 1-genb mill-amministrazzjoni ingliza f"Malta — 1i 1-
Prim Imhallef jigi kkonsultat attivament dwar hatriet godda ghall-bank tal-gudikatura
baqghet tigi segwita. U llum, meta 1-Prim Imhallef inghata s-setgha mhux biss li
jirrakkomanda lill-President ta’ Malta I-qorti li fiha gudikant ghandu joqghod, izda li
jassenja direttament huwa bejn diversi gudikanti fl-istess qorti 1-kawzi bejniethom,
tali konsultazzjoni saret sine qua non jekk wiehed irid li l-affarijiet verament jimxu ‘1
quddiem. Jien xorta nibga’ nghid, bhalma ghidt pubblikament band’ohra, li I-ahjar
sistema hija dik ta’ Judical Appointments Commission possibbilment fi hdan il-

Kummissjoni ghall-Amministrazzjoni tal-Gustizzja, pero’ dik hija storja ohra.

L-istess relazzjoni ta’ rispett re¢iproku jiena konvint li tezisti wkoll bejn il-
Gudikatura min-naha u I-Avukati u l-Prokuraturi Legali min-naha l-ohra. It-tnejn nafu
bil-problemi, kbar u zghar, ta’ xulxin, u t-tnejn impenjati biex, safejn jiddependi
minna, nippruvaw dejjem ikollna amministrazzjoni tal-gustizzja li tixraq lill-pajjiz
ewropew membru ta’ 1-Unjoni Ewropea fis-seklu wiehed u ghoxrin. Kif kont fissirtlek
ftit wara li kont inti gejt elett President tal-Kamra ta’ 1-Avukati u kien gie elett ukoll
il-Kumitat il-gdid tal-Kamra, jiena dejjem dispost li niltaga’ mieghek jew ma’
rapprezentanti tal-Kamra, anke bi pre-avviz qasir hafna, biex niddiskutu problemi li
jistghu jingalghu minn zmien ghal zmien, u biex dawn il-problemi nrazznuhom mill-
ewwel u ma nhalluhomx jizviluppaw fi krizijiet, li minnhom normalment igawdu biss
sezzjonijiet tal-media jew min ikollu biss interessi ulterjuri u mhux certament l-ahjar

interess ta’ l-amministrazzjoni tal-gustizzja.

Niehu hawnhekk 1-okkaZjoni biex nerga’ nirringrazzja lill-ex Direttur Generali
Vanni Galea, li rtira fil-bidu tas-sajf, u lit-feam tieghu ta’ Diretturi u Assistenti
Diretturi. Dawn irnexxilhom, mhux minghajr diffikulta’, igibu l-ordni f’diversi ogsma
ta’ -Amministrazzjoni tal-Qorti, u prin¢ipalment f’dawk li huma finanzi, b>’mod ukoll
li I-manutenzjoni ta’ 1-edifizzju tal-Qorti seta’ jibda jsir aktar bis-serjeta’. Id-Direttur
Generali 1-gdid, Kevin Mahoney, li nifrahlu tal-hatra 1-gdida tieghu, ser ikollu, kif
ighidu bl-ingliz, a difficult act to follow. Niehu l-okkazjoni li nifrah ukoll lid-Direttur
il-gdid Aldo Testone li, minn ghada, wara 1i jichu I-gurament, ikun ukoll Registratur,

Qrati u Tribunali Civili. In¢identalment, wiehed mill-ewwel xoghol li kellu jaghmel



id-Direttur Generali 1-gdid kien proprju in konnessjoni ma’ xi haga li semme;t int, sur
President, u cioe’ I-possibilita’ li jkun hemm child care centre ghall-impjegati tal-
Qorti, kif ukoll avukati u prokuraturi legali u gudikanti, li jkollhom tfal zghar u li
pero’ jixtiequ jkomplu jahdmu. Aktar kmieni din is-sena jien ghamilt
rapprezentazzjonijiet formali kemm mal-Ministeru responsabbli mill-Familja kif ukoll
mal-Ministeru tal-Gustizzja, u naf 1i diga’ Itaqa’ kumitat li qed jevalwa I-possibilita’
ta’ postijiet mhux ‘il-boghod mill-Qorti ghal dan il-ghan. Hija hasra, infatti, li hatna
impjegati tal-Qorti 1i jkun tharrgu wara hafna snin u jkun effi¢jentissimi, u li jkunu
disposti jergghu jibdew jahdmu wara l-maternity leave imqar jekk bis-sistema tal-
flexible time, ma jkunux jistghu jaghmlu dan ghax ma jkollhomx post vi¢in fejn

jistghu jhallu t-tfal Zghar taghhom ghall-ftit sieghet li huma jidhlu 1-Qorti.

Din is-sena rajna wkoll — u hawn indur fugek, Sur President ta’ Malta, biex
nassigura ruhi li ma nkunx qged nizvela ebda sigrieti — il-Kummissjoni ghall-
Amministrazzjoni tal-Gustizzja tassumi rwol aktar attiv u assertiv f’diversi ogsma li
jikkon¢ernaw, direttament jew indirettament, proprju l-ahjar amministrazzjoni tal-
gustizzja. Certi problemi li jikkonéernaw 1-Amministrazzjoni tal-Qorti fir-rigward tar-
rizorsi disponibbli ghall-membri tal-Gudikatura gew, infatti, rizolti wara l-intervent

tal-Kummissjoni.

Fi ftit gimghat ohra nispera li jkun disposnibbli wkoll is-sit gdid ta’ l-internet
tal-Gudikatura. Aktar kmieni din is-sena il-Ministeru responsabbli mill-Informatika
ha 1-mizuri necessarji biex dan il-portal ikun jista’ jinbena. L-iskop ta’ dan is-sit hu li
jkun kontrollat minn u a dispozizzjoni ta’, il-Gudikatura u li ma jkunx jiddependi
ghall-kontenut tieghu fuq il-Ministeru tal-Gustizzja — dan ukoll bl-iskop li tigi
aécentwata d-distinzjoni bejn 1-Ezekuttiv u I-Gudikatura. L-iskop ta’ dan is-sit ser
ikun simili hafna ghal dak tal-qrati inglizi, u cioe’ biex tinghata stampa aktar shiha
tal-Gudikatura, tal-funzjoni taghha, tar-rwol ta’ 1-Imhallfin u 1-Magistrati. Hlief ghall-
impjegati tal-Qorti, ghall-Avukati u Prokuraturi Legali u ghal min hu midhla tal-
gudikanti, fil-verita® l-pubbliku in generali ftit li xejn jaf dwar x’naghmlu u x’ma
naghmlux. L-idea tal-pubbliku in generali hija distorta ghax jew jehduha
indirettament mill-ftit rapporti ta’ sentenzi li jidhru fil-gurnali — sentenzi 1i ma humiex
verament rapprezentattivi tax-xoghol ta’ l-Imhallfin jew Magistrati — jew jehduha

direttament mill-ftit hin li dak li jkun iqatta’ fil-kuriduri tal-qorti u fl-awla, bhala parti



fil-kawza jew bhala xhud, meta l-percezzjoni ta’ dak li jkun tkun affetta jew mill-
interess personali jew mill-frustrazzjoni ta’ l-istennija. Nirringrazzja lill-Magistrat
Anthony Ellul li accetta li jiechu hsieb mhux biss il-materjal li ghandu jidhol f’dan is-
sit, izda anke li jkun il-webmaster, u nassigura lil kulhadd id-dewmien biex is-sit jigi
varat mhux tort tieghu. Niehu Il-okkazjoni biex nirringrazzja wkoll lill-Imhallef
Farrugia Sacco li kien gheni nizviluppa I-idea ghal sit bhal dan fl-ewwel lok xi Zmien

ilu, kif ukoll lill-Magistrat Grixti li wkoll tani ideat u pariri siewja.

Nahseb li ghal-lum ghidna bizzejjed u forsi zzejjed. Nawgura lilkom, sinjuri
avukati u prokuraturi legali, sena ta’ xoghol seren, effi¢jenti, minghajr hafna skossi
kemm ta’ legislazzjoni gdida kif ukoll ta’ evakwazzjonijiet minhabba theddid ta’
bombi. Jiena u shabi l-Imhallfin u 1-Magistrati impenjati 1i naghtu l-ahjar servizz
possibbli bir-rizorsi disponibbli, u niddependu fuq il-koperazzjoni lejali u 1-ghajnuna
taghkom biex inkunu nistghu nassolvu l-gurament li hadna li namministraw il-

gustizzja ma’ kulhadd.

Grazzi.

